
Shri Parashuramastotram

શ્રીપરશુરામસ્તોત્રમ્

શ્રીમદ્ભક્તમનોઽમ્બુજાતભ્રમરં સ્મેરાનનં ચિન્મયં
નાનારૂપધરં હરિં  નિરુપમં નારાયણં શઙ્કરમ્ ।
શ્રીમદ્ભાર્ગવવંશવાર્ધિશશિનં   શ્રીરેણુકાપુત્રકં
સર્વામ્નાયસુસારમાર્યવિનુતં રામં ભજે ભાર્ગવમ્॥ ૧॥
વૈકુણ્ઠં પરમેશ્વરાર્ચિતપદં   ભવ્યાત્મકં ચક્રિણં
પદ્માક્ષં શ્રિતવારસૌરથરજં બ્રહ્માણ્ડસવ્યાપિનમ્ ।
ક્ષીરામ્ભોનિધિશાયિનં કુનૃપહં  શ્રીરેણુકાસુપ્રજં
રમ્યં ભીમપરશ્વધિં  ધરણિપં રામં ભજે ભાર્ગવમ્॥ ૨॥
નિત્યં રાક્ષસવંશનાશનકરં નિર્વાણસન્ધાયકં
માહિષ્મત્યધિનાથદાનનિપુણં મહિષ્મતીદાહકમ્ ।
દૂરાડ્વંશદવાનલં શિવકરં દુર્વારભાષાપ્રદં
સત્યં ભૂમવિપશ્ચિતં ગુણનિધિં  ધ્યાયામિ આ?ર્ચીકજમ્॥ ૩॥
બ્રહ્મક્ષાત્રમયં મહાસ્મૃતિમયં ગમ્ભીરભાષામયં
સત્કારુણ્યમયં સદાશિવમયં સચ્છિષ્યભાષામયમ્ ।
જ્ઞાનાનન્દમયં ભયાનકમયં સચ્છૌર્યભૂષામયં
નાનાવાદસુધામયં કવિમયં શ્રીરૈણુકેયમ્ભજે॥ ૪॥
નિત્યાનન્દમયં ગુરુમ્પરવિભું નિર્વિઘ્નસન્ધાયકં 
સર્વાતીતમનન્તરૂપમખિલં સર્વામયઘ્નં હરિમ્ ।
સર્વજ્ઞઞ્ચ મહામહં પરતમં સર્વાત્મકં શાન્તિદં
અન્તર્જ્યોતિમજાદિ દુર્લભતરં રામમ્ભજે ભાર્ગવમ્॥ ૫॥
ઓઙ્કારાત્મકમવ્યયં શરધિશં પાથોધિગર્વાપહં
ગોભૂદેવકુલાર્તિનાશનકરં   ગોપાલસદ્દેશિકમ્ ।
વિષ્વક્સેનમુદારચિત્તમનઘં વિશ્વેશ્વરં સમ્પદાં
દાતારં મુનિવન્દિતાઙ્ઘ્રિયુગળં  રામમ્ભજે ચ્યાવનિમ્॥ ૬॥

શ્રીપરશુરામસ્તોત્રમ્

ગોભૂદેવમયં ધનુઃશ્રુતિમયં સૌજન્યધારામયં
નિસ્સાહાય્યમયં નિરામયમયં નિસ્તુલ્વવાણીમયમ્ ।
સત્સૌશીલ્યમયં પરાક્રમમયં કાલસ્ય મૃત્યુર્મયં
ભક્તારિઘ્નમયં પરાત્પરમયં રામમ્ભજે ભાર્ગવમ્॥ ૭॥
ભૂમૈશ્વર્યસુનિર્જરામરમયં ક્ષીરાબ્ધિવિષ્ણુર્મયં
અંહાર્તિઘ્નમયં   મહૌરવમયં મૃત્યોઃ પ્રમૃત્યુર્મયમ્ ।
સઙ્ગ્રામેષુ  મહાભયાનકમયં શાન્તિર્મયં સર્વદા
સાધ્વી રેણુકસત્તપઃફલમયં ધ્યાયામિ શ્રીચ્યાવનિમ્॥ ૮॥
રામં સત્યપરાક્રમં શ્રુતિહિતં રાજીવપત્રાક્ષકં
રૌદ્રં ધર્મભૃતાઙ્ગુરું  કલુષહં શ્રેષ્ઠં ઋષીણાઙ્કુલે ।
આયુર્દાયકમાશ્રિતામરતરું અત્યદ્ભુતોહાપ્રદં
ભૂભારાઘનિબર્હણાગતહરિં  ધ્યાયામિ યર્ચીકજમ્॥ ૯॥
સત્સૌભાગ્યમયં મહાશુચિમયં સમ્પૂર્ણમેધામયં
બ્રહ્માનન્દમયં રિપુન્દમમયં વાત્સલ્યધારામયમ્ ।
બ્રહ્મજ્ઞાનમયં મહાગુરુમયં વાણીમયં સર્વદા
ભક્તવ્રાતસુચાતકામ્બુદમયં વન્દે સદા રૈણુકમ્॥ ૧૦॥
યસ્યાપીચ્યસુવિગ્રહં કલુષહં દ્રષ્ટું મહાપણ્ડિતાઃ
યસ્યાનુગ્રહમાપ્તુમબ્જજહરૌ મૌનીશ્વરાસ્તેપિરે ।
તસ્સાર્ચીકસુતસ્ય સાન્દ્રકરુણાસારઃ પ્રવાહો મહત્
મે રામસ્ય નિરન્તરં પ્રવહતુ પ્રચ્છન્ન રૂપોજ્જ્વલઃ॥ ૧૧॥
યદ્દૃષ્ટ્યા  મહનીયકાન્તિકલિતં દેહમ્મહાકાનને
લેભાતે હરિણૌ સ્વપૂર્વજનનપ્રજ્ઞાઞ્ચ મોક્ષમ્મહત્ ।
તમ્માહાત્મ્યનિધિં  ઋચીકજભવં રામં સદાભક્તવ-
જ્રપ્રાકારમનન્તકં દશરથં વન્દે સદા રૈણુકમ્॥ ૧૨॥
આદૌ રેણુકગર્ભવાર્ધિજનનં  અમ્બાગળચ્છેદનં
મહિષ્મત્યધિનાથકણ્ઠદળનં દુઃક્ષત્રિયોત્સાદનમ્ ।
નિર્માણઞ્ચ સમન્તપઞ્ચકમહો સર્વાંસહાપાલનં
એતદ્ભાર્ગવરામભૂમચરિતં ત્રૈલોક્યમોદાવહમ્॥ ૧૩॥
॥ ઇતિ શ્રીપૂસપાટિ રઙ્ગનાયકામાત્યભાર્ગવર્ષિકૃતં  

પરશુરામસ્તોત્રં સમ્પૂર્ણમ્॥

